Cofnodion Cyfarfod Cyngor Tref Porthmadog a gynhaliwyd 
ar Nos Fawrth, 9fed o Ionawr 2018, yn Ystafell Glaslyn, Y Ganolfan, Porthmadog.
Presennol: Cynghorwyr:  Simon Brooks (Cadeirydd) , Tommie Collins, Melfyn Edwards, Alwyn Gruffydd, Jason Humphreys, Nia Jeffreys, Gwilym Jones, Dafydd Lake, Llywelyn Rhys, Keith Roberts, Richard Williams.
Hefyd yn bresennol: Sarah Jones – Clerc gweithredol dros dro

Ymddiheuriadau: Carol Hayes, Selwyn Griffiths, Bethan O. Rees Jones
Adroddiad y Cadeirydd

Blwyddyn Newydd Dda a chroeso cynnes yn ȏl i bawb. Estynodd groeso hefyd i Sarah Jones (Clerc Gweithredol Dros Dro) gan ddweud ei bod wedi bod yn gyfnod heriol i Borthmadog dros y misoedd diwethaf heb glerc a diolchodd i bawb am eu cefnogaeth a chymorth efo dyletswyddau clercio.

Gadawodd Sarah Jones yr ystafell tra eglurodd y Cadeirydd yn ffurfiol ei bod wedi ei phenodi yn Glerc Gweithredol Dros Dro.
Eglurodd y Cadeirydd ei fod wedi derbyn cais hwyr ond yn anffodus yn unol â’r Rheolau Sefydlog nid ellid caniatáu cynnwys y mater ar yr agenda. Roedd yn gorfod dilyn y cyngor cyfreithiol a dderbyniodd mewn perthynas â chaniatáu materion brys cyn y Nadolig. Er hyn, gellir ei drafod o dan ‘Swyddfa’r Comisiynydd Traffig’ pe bai’r Cynghorydd Jason Humphreys yn fodlon. 
Adroddodd y Cadeirydd ei fod wedi derbyn ebost gan aelod o’r cyhoedd yn gofyn os yw Cyngor Tref Porthmadog yn dymuno rhoi cyfraniad er cof am ‘Yr Holocaust’. Cytunodd y Cadeirydd byddai’n gwneud cyfraniad ar ran Cyngor Tref Porthmadog a byddai’r cyfraniad yma yn dwad o gronfa’r Cadeirydd.

250. Cadarnhau cywirdeb ac arwyddo cofnodion cyfarfod 12fed o Ragfyr 2017.
Penderfynwyd: Cadarnhawyd y cofnodion fel y rhai cywir, a llofnodwyd hwy gan y Cadeirydd yn unol â gofynion y gyfraith. Anghytunodd y Cynghorydd Richard Williams â’r mater ar dudalen 36 o’r cofnodion yn cyfeirio at yr £8000.00 (2017-2018) ar gyfer y toiledau. Roedd yn codi’r cwestiwn a yw hwn yn gywir ac a ydyw ar gyfer Ebrill 2017-Ebrill 2018. Cadarnhaodd y Cadeirydd fod y cofnod yn gywir.
Cynigwyd gan y Cyng. Melfyn Edwards              eiliwyd gan y Cyng. Tommie Collins             .
251. Cadarnhau cywirdeb ac arwyddo cofnodion cyfarfod Pwyllgor Staffio Caeëdig 21ain o Ragfyr 2017.
Penderfynwyd :  Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y gyfraith. Pawb o blaid.

Cynigwyd gan y Cyng. Alwyn Gruffydd            eiliwyd gan y Cyng. Melfyn Edwards
252. Cadarnhau cywirdeb ac arwyddo cofnodion cyfarfod Pwyllgor Cyllid ac Amcanion Cyffredinol 21ain o Ragfyr 2017.
Penderfynwyd : Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y gyfraith. Pawb o blaid. Roedd Nia Jeffreys heb eu darllen gan nad oedd wedi derbyn yn y post y cofnodion a bostiwyd allan i bob aelod. 
Cynigwyd gan y Cyng. Gwilym Jones            eiliwyd gan y Cyng. Simon Brooks             .
253. Cyfle i’r Cynghorwyr ddatgan diddordeb.
Cynghorydd Llywelyn Rhys : Y Ganolfan
Cynghorydd Jason Humphreys : Y Ganolfan

Cynghorydd Keith Roberts: Y Ganolfan

Materion Gerbron
254. Tollborth - Cyng. Bethan O Rees Jones
Penderfynwyd : Penderfynwyd gohirio’r mater tan y cyfarfod nesaf.
255. Llwybr beicio cefn Tŷ Moelwyn – Cyng. Jason Humphreys
Penderfynwyd : Datgan siom a wnaeth y Cynghorydd Jason Humphreys nad oedd y llwybr beicio cefn Tŷ Moelwyn byth wedi ei gwblhau a nad oedd sôn bod neb yn gweithio arno ar hyn o bryd. Dywedodd mai’r unig beth sydd wedi digwydd hyd yma yw bod ‘tâb’ gwyn wedi ei osod yn marcio lleoliad y llwybr a bod hwn wedi bod yn ei le ers peth amser. Teimlai dylai Cyngor Tref Porthmadog sgwennu i Gyngor Gwynedd yn datgan siom nad oes dim gwaith wedi cychwyn ar y llwybr hyd yma a beth ydi ei fwriad/cynlluniau ar gyfer y llwybr yn y misoedd nesaf. Cytunodd y Cynghorydd Llywelyn Rhys y dylid cysylltu efo Iwan ab Trefor ynglyn â’r mater yn ogystal â rhoi gwadd i gynrychiolydd o Cyngor Gwynedd i’r cyfarfod nesaf.
Dywedodd y Cynghorydd Richard Williams y bu cyfarfod am y mater yma sawl mis yn ȏl ble daeth aelod o Gyngor Gwynedd i gyfarfod Cyngor Tref Porthmadog. Awgrymodd ein bod yn cyfeirio at hyn yn y llythyr anfonir i Iwan ab Trefor. Pawb o blaid.

Cynigwyd gan Cyng.Nia Jeffreys             eilwyd gan Cyng. Richard Williams  
256.  Y Ganolfan – Cyng. Richard Williams

Penderfynwyd : Dywedodd y Cyng. Richard Williams dylsai Cyngor Tref Porthmadog roi arian i’r Ganolfan at bwrpas uwchraddio’r toiledau fel eu bod wedyn yn gallu cael eu defnyddio fel toiledau cyhoeddus. Teimlai byddai hyn yn fuddsoddiad cadarnhaol yn yr hir dymor er lles dyfodol y Ganolfan. 
Awgrymodd Cyng. Melfyn  Edwards ei bod yn amser gofyn i Bwyllgor Rheoli’r Ganolfan sut mae’r arian a roddir iddynt gan Gyngor Tref Porthmadog yn cael ei fuddsoddi ac efallai byddai’n syniad ysgrifennu at Gadeirydd y Ganolfan i ofyn hyn.

Cytunodd Dafydd Lake dylid gofyn i bwyllgor y Ganolfan sut caiff y £15,000 a roddir i’r Ganolfan ei wario.
Er trafodaeth brwd nid eilwyd y cynnig gan neb. 
257. Swyddfa'r Comisiynydd Traffig – Cyng. Jason Humphreys
Penderfynwyd : Dywedodd y Cyng. Jason Humphreys bod y Comisiynydd Traffig yn ystyried symud eu pencadlys i’r gogledd. Teimlai y Cyng. Jason Humphreys dylid datganoli swyddi Cymraeg i ardaloedd Cymraeg. Awgrymodd ein bod yn sgwennu at ddau Weinidog yn Llywodraeth Cymru, Alun Davies ac Eluned Morgan, i’w gwahodd i gyfarfod efo Cyngor Tref Porthmadog i drafod y mater.
Pawb o blaid yn unfrydol.

Yn sgil y mater yma gan y Cyng. Jason Humphreys cododd y Cynghorydd Llywelyn Rhys y mater o gwmni bysiau Express Motors yn dod i ben ddiwedd Rhagfyr 2017. Teimlai’n gryf bod hyn yn fater brys gan fod y cyhoedd yn dioddef oherwydd bod cwmni bysiau Express Motors wedi dwad i ben a DIM darpariaeth digonol wedi ei wneud gan Cyngor Gwynedd – er i Gyngor Gwynedd gael gwybod ers mis Awst 2017 bod hyn ar y gweill. Dywedodd nag oedd ond tri bws o Borthmadog i Gaernarfon bob dydd a bod hyn yn sobor ac yn gwbl annerbyniol, yn enwedig pan fod Caernarfon yn ganolfan economaidd. Nid yn unig bod y bws o Borthmadog i Gaernarfon yn dioddef ond bod sawl taith eraill hefyd e.e Blaenau Ffestiniog i Borthmadog. Mynegodd bod y math o wasanaeth sydd ar gael yn hollol anerbynniol a dylai Cyngor Tref Porthmadog fynd ati yn syth i wneud datganiad i’r wasg yn ogystal â ’sgwennu i Gyngor Gwynedd.

 Cynigwyd gan  Cyng. Richard Williams     eilwyd gan Cyng. Keith Roberts 
258. Cyfraith Cynllunio yng Nghymru –adroddiad ar y papur ymgynghoriad – Cyng. Alwyn Gruffydd.

Penderfynwyd:
Penderfynwyd yn unfrydol anfon llythyr at Ysgrifennydd Ynni, Cynllunio a Materion Gwledig Llywodraeth Cymru yn datgan anfodlonrwydd y Cyngor gyda chynnwys y Nodyn Cyngor Technegol 20 newydd. Mae’n ddogfen gyfangwbl annigonol ac yn gweithio yn erbyn Deddf Cynllunio 2015, o ran y gofyn i fesur effaith ar y Gymraeg wrth drafod ceisiadau cynllunio, a dylid galw am Nodyn Cyngor Technegol 20 amgenach fyddai’n adlewyrchu’r ddeddfwriaeth bresennol.
Cynigwyd gan  Cyng. Alwyn Gruffydd    eilwyd gan Cyng. Keith Roberts 
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf.
Gwasnanaethau Cymunedol Llywodraeth Cymru Prydain a Porthmadog : Cyng. Llywelyn Rhys

Meysydd parcio Gwynedd : Cyng. Richard Williams
Biniau baw cŵn, Cob Crwn a Tremadog : Dafydd Lake
Porthmadog Sgip : Cyng. Llywelyn Rhys
DYDDIAD CAU AR GYFER RHAGLEN MIS CHWEFROR : 6/2/2018
259. Rhestr gohebiaeth /aros am ateb.
Iwan ab Trefor dal heb ateb llythyr anfonwyd pedwar mis yn ȏl. Datgan siom yn hyn. Penderfynwyd ysgrifennu ato eto yn gofyn pam nad ydyw wedi ateb y llythyr anfonwyd iddo.

Cynigwyd gan Cyng.Alwyn Gruffydd                       eilwyd gan Cyng. Jason Humphreys

Breeze Gwyndaf heb ddod yn ȏl ers i’r llythyr diwethaf gael ei anfon. Penderfynwyd ‘sgwennu atynt yn gofyn ble mae’r ateb i’r ohebiaeth ddiwethaf.

Penderfynwyd : Penderfynwyd ’sgwennu atynt yn gofyn ble mae’r ateb i’r ohebiaeth ddiwethaf.

Cynigwyd gan Cyng. Alwyn Grufffydd      eilwyd gan Cyng. Tommie Collins

GOHEBIAETH:

260. Un Llais Cymru – Llythyr Nadolig gan y Cadeirydd.
Penderfynwyd : Derbyn y wybodaeth. 
261. Un Llais Cymru – Llywodraeth Cymru – Adolygiad o’r Sector Cynghorau Cymuned a Thref.
Penderfynwyd : Derbyn y wybodaeth.
262. Un Llais Cymru - Digwyddiadau Ymgynghori Un Llais Cymru gyda Chynghorau Cymuned a 
Thref – Y Camau Nesaf.
Penderfynwyd : Derbyn y wybodaeth.
263. Un Llais Cymru – Cyhoeddi Adroddiad y Panel Arbenigol ar Ddiwygio Etholiadol Penderfynwyd: Derbyn y wybodaeth.
264. Llythyr gan aelod o’r cyhoedd – Derbyniwyd llythyr gan Deirdre Burke o Borth-y-Gest yn gofyn am arian ar gyfer yswirio’r Diffibriliwr yn Borth-y-Gest ac yn cynnig iddo ddod yn eiddo i’r Cyngor. Trafodwyd beth fyddai goblygiadau hyn.

Penderfynwyd : Gofyn i Un Llais Cymru beth yw’r drefn gan gynghorau ardaloedd eraill cyn gwneud penderfyniad beth i’w wneud ynglŷn â Diffibriliwr Borth-y-Gest. Penderfynwyd ysgrifennu at Calonnau Cymru i gael gwybod am yswirio a diffibriliwyr yn gyffredinol, ac i dderbyn hyfforddiant.
Cynigwyd gan Cyng. Richard Williams     Eilwyd gan Cyng. Melfyn Edwards
265. Materion Ariannol.
Biliau i’w talu:
Xerox Finance Ltd – llogi llungopiwr 1.2.18 – 30.4.18



=
£126.00
Glenda Burke- Cyflog y Clerc mis Rhagfyr 2017



=
£522.73

Cyllid a Thollau EM – treth incwm cyflog clerc mis Rhagfyr 2017

=
£130.60

Derbyniadau:
Llog Banc – Rhagfyr 2017






=
£ 2.12
Penderfynwyd : talu’r biliau, nodi’r derbyniadau. 
      Cynigwyd gan y Cyng. Melfyn Edwards               eiliwyd gan y Cyng. Alwyn Gryffudd                   
Praesept 2018/2019

Penderfynwyd derbyn argymhellion yr is-bwyllgor i osod lefel praesept 2018/2019 ar 3% yn ȏl chwyddiant.                   . 
      Cynigwyd gan y Cyng. Alwyn Gryffudd                eiliwyd gan y Cyng. Richard Williams           
 265. Ceisiadau Cynllunio.

i)  C17/1190/44/LL - Dileu amod 6 o ganiatad 2/24/366 'B' sy'n sicrhau'r eiddo ar gyfer gweithiwr amaethyddol.
Tan Y Marian, Tremadog, Porthmadog, LL49 9SN.  Dim gwrthwynebiad ar sail cynnwys ‘angen lleol 106’ i’r cynllunio. Pawb o blaid.

Cynigwyd gan y Cyng. Alwyn Gruffydd               eiliwyd gan y Cyng. Llywelyn Rhys                                                                              
ii)  C17/1218/44/LL -   Creu maes carafannau statig newydd ar gyfer 11 carafan, ynghyd â chodi 
adeilad derbynfa / lolfa newydd, creu mynedfa gerbydol newydd a ffordd fynediad, llecyn parcio a maes chwarae.

Tir Ger / Mynedfa i- Garreg Goch Caravan Park, Ffordd Morfa Bychan, Morfa Bychan,Porthmadog, Gwynedd, LL49 9YD   
Penderfynwyd gwrthwynebu’r cynllun ar sail gor-ddatblygu, trafnidiaeth anaddas, ei fod ynghanol tai, ac yn gwbl anaddas i’r ardal.
Cynigwyd gan y Cyng.  Richard Williams              eiliwyd gan y Cyng. Llywelyn Rhys                                                                             
iii) C17/1204/44/LL - Codi adeilad gweithdy/storfa newydd.

Tir ger Gest View Garage, Lôn y Traeth, Porthmadog, Gwynedd, LL49 9EN. Dim gwrthwynebiad.

Cynigwyd gan y Cyng. Llywelyn Rhys             eiliwyd gan y Cyng. Gwilym Jones

Ceisiadau ariannol i fewn i’r Cyngor erbyn diwedd Ionawr 2018

PAGE  
41

